
PËRMBLEDHJE E VEPRIMTARISË DHE AKTIVITETIT TË KRYER NGA

ZYRA PËR MARRËDHËNIET ME PUBLIKUN DHE MEDIAN 
NË GJYKATËN E SHKALLËS SË PARË TË JURIDIKSIONIT  TË PËRGJITHSHËM TIRANË
Ky takim, u organizua me iniciativën e gjyqtares për Median pranë kësaj gjykate Znj. Migena Laska, si dhe  nën kujdesin e veçantë të Zv/Kryetarit të Gjykatës së Shkallës së Parë e Juridiksionit të Përgjithshëm Tiranë Z. Gerd Hoxha, me pjesmarrjen gjithashtu të Kancelarit të Gjykatës Z. Donald Xhelili, si dhe të përfaqësuesve të Mediave dhe gazetarë të ndryshëm. 

Tema e këtij takimi ishte: “Përmirësimin dhe përafrimin e mëtejshëm në marrëdhëniet dhe komunikimin e vazhdueshëm ndërmjet Gjykatës dhe Medias”.
Zyra për Marrëdhëniet me Publikun dhe Median pranë Gjykatës së Shkallës së Parë të Juridiksionit të Përgjithshëm Tiranë, është përpjekur që nëpërmjet angazhimit tepër serioz dhe një përkushtimi të vazhdueshëm, të ndërmarrë nisma dhe projekte të reja në kuadër të funksionimit dhe zhvillimit të mëtejshëm të një komunikimi sa më praktik dhe të hapur me publikun, veçanërisht me Median.
Në çdo rast është treguar e gatshme që në kuadër të çdo interesi të shfaqur mediatik, apo nga publiku, janë bërë të mundur publikimet për shtyp, njoftimet përkatëse, sqarimet e nevojshme, vënien në dispozicion të shkurtimeve të vendimeve gjyqësore, atë të vendimeve të arsyetuara, duke bashkë-renduar punën dhe komunikimin me gjyqtarët përkatës, me qëllim korrektësinë dhe saktësinë e plotë të komunikimit publik.
Në këtë takim të zhvilluar në formën e një diskutimi dhe bashkëbisedimi, u evidentuan një sërë arritjesh por gjithashtu  u ngritën pyetje, si dhe u konstatuan problematika të hasura nga ana e përfaqësuesve të mediave. 
Në takim u theksua fakti që në faqen on line (zyrtare) të gjykatës është bërë e mundur publikimi periodik dhe i vazhdueshëm i deklaratave për shtyp, i çdo njoftimi tjetër publik, i të dhënave dhe i çdo informacioni të nevojshëm lidhur me aktivitetin dhe veprimtarinë konkrete të gjykatës, sipas rubrikave përkatëse, ku çdo kush mund të ketë akses të mjaftueshëm për të marrë informacionin e duhur.

Po kështu është treguar gadishmëri që në kuadër të interesit të shfaqur nga gazetarët, apo nga publiku, kemi vepruar me shpejtësi lidhur me publikimet për shtyp, njoftimet përkatëse, sqarimet e nevojshme, vënien në dispozicion të shkurtimeve të vendimeve gjyqësore, vendimet e arsyetuara, duke bashkë-renduar punën me gjyqtarët përkatës, me qëllim korrektësinë dhe saktësinë e plotë në komunikimin publik.

Tashmë publikohen të plota të gjitha vendimet e shpallura dhe të arsyetuara të gjykatës, të gjitha datat e seancave gjyqësore, të cilat mund të aksesohen lehtësisht nga publiku dhe media në faqen zyrtare on line.
Backlog – u; në vitin 2025, rezulton me një ulje rreth 1.000 dosje gjyqësore më pak. Marrë në konsideratë ecurinë e punës gjatë vitit 2025, konsiderohet e mundshme që në harkun e dy viteve, në rast se numri i gjyqtarëve do të plotësohet në përputhje me organikën e përcaktuar nga Këshilli i lartë Gjyqësor, Backlog – u i çështjeve gjyqësore, do të eleminohet plotësisht.
Duke falenderuar të gazetarët dhe operatorët mediatikë për vëmendjen, bashkëpunimin dhe gjithë komunikimin që kemi patur deri më sot, si dhe për praninë Tuaj dhe interesimin e treguar lidhur me veprimtarinë e gjykatës, në përfundim të këtij takimi shumë të frytshëm në evidentimin e çdo arritje por edhe të çdo problematike të hasur, është kërkuar njëherazi angazhimi i përbashkët për t’ia dalë duke përmirësuar punën e çdo ditë. 

Po kështu u është kërkuar gazetarëve të pranishëm, dhe jo vetëm, që me ndihmën, kontributin dhe mbështetjen e tyre të vazhdueshme, të mund të rrisim transparencën e veprimtarisë gjyqësore, sikurse atë vendim-marrëse, si dhe të përmirësojmë opinionin e publikut për sistemin e drejtësisë. Pasi ky do të jetë kontributi ynë në interesin më të lartë të shoqërisë tonë.

LIG ESHTE | BARGPARTE PER TE GJIHE.




           [image: image4.jpg]61 ESHTE | BARABARTE PER TE GJITHE-




	www.gjykata.gov.al                                                                                                                           2026
	2



